
Inlungan squ pspung

kawas wayal, mnwah saku sangka’ pspung na unrokay ka lahuy te
htgal wagi’ pqwasan biru’ sa Bnka’. qoyat saku balay, tlu’ saku magla te
mpitu’ binkgan lalu squ pinspung myan. nwahan maku ppspung na unro
ga “muling mari baliq” qu ryax qasa. minxal saku mwah gmluw
ppspung, ru pgasun maku balay!

ini maku kzngi’ na’ qu qutux ryax qasa, yalaw gi ghzyaq balay qu
kayal nya. trang saku nyux mnaga’ pspung ga, ungat’ gbagan psqutux qu
inlungan maku, memaw si  “tun tun” khelaw mtopaw qu yuhul maku ru
mrbil qu kawra hi” maku ka mnkux saku ru ghzyaq balay qu kayal nya
uzi. tehuk knan lga, ini gbag tmlux qu inlungan maku ungat gbagan maku
inblag Imnglung mha “phswa’ ta’ pstwahiq mbuling qu mari baliq qani”
uzi. trang ktan maku Ihan ka mwah mgluw knan ppspung lga, gzinah ini
gbaqg tmlux qu inlungan maku la! ay, hswa’un maku la!

suqun sami pspung qu kwara’ pspung lga, Imnglung saku nanak mha

“kya ta’ iyat p’agal binkgan lalu qu pinspngan qgani wah!” si sami mnaga’

tehuk suru, ru masug qu kwara spngun ru mhtuw qu pinspngan myan lga, si
ktay maki te pitu qu binkgan lalu maku.

wa’! qala’ saku balay ru mqas saku balay uzi, yalaw gi ini maku htgi’

kwara qu rngu’ maku pspung, ru “swa’ saku nyux mtlu’ magal binkgan lalu
la!” mha saku nanak. talagay kingoyat maku wah!

sobih teuhk gbyan Iga, musa sami ngasal. gmluw saku cyeyun ru basu
Ilgan musa ngasal. moyay saku Imnglung qu kwara zyuwaw soni gani.
ptzyuwaw ta’ ana nanu zyuwaw ga siki mqnzyat ta’ mqgbaq krryax, yasa
pthuyay ta’ ptlu’ magal mqoyat, mhani mqilang ta’ ga iyat ta’ nbah ptlu’
qoyat na zyuwaw. pyanga kmayal krryax yaya sraral mha “pqnzyat laxi
qilang”! yasa nyux maku baqun balay qu ke’ ni yaya la. iyat maku zngyan
qu pincbagan zyuwaw ni yaya maku gani, ssyun maku zik inlungan maku
ana knwan krryax, teta saku m’qnzyat na squliq.

skahul pinspngan gani, yasa baqun maku ke’ ssquliq uzi
mha “pinspngan ta’ trang ppspung ga m_yan mingnzyat ta’ pgbaq mpuw
kawas qu kingbagan nya.” ana aring 'ringan iyat saku lokah balay , mha ni

manzyat saku pgbaq krryax ga, pkbaq saku balay uzi.

